
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ «ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ՓՈՐՁԱՔՆՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ՀԱՏԿԱՑՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ֆինանսների նախարարություն
	07.06.2023թ.
N   01/9-2/11253

	Ձեր 24.05.2023թ. N 1/01.3/8132-2023 գրությամբ ներկայացված ՀՀ կառավարության «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում ու լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ ու լրացումներ կատարելու, Հայաստանի Հանրապետության շրջակա միջավայրի նախարարությանը գումար հատկացնելու և «Շրջակա միջավայրի վրա ազդեցության փորձաքննական կենտրոն» պետական ոչ առեվտրային կազմակերպությանը գույք հատկացնելու մասին» որոշման նախագծի (այսուհետ՝ Նախագիծ) հայտնում ենք հետևյալը.
	
     

	1. Նախագծով առաջարկվում է ՀՀ 2023թ. պետական բյուջեով նախատեսված ՀՀ կառավարության պահուստային ֆոնդից 100.2 մլն դրամ հատկացնել շրջակա միջավայրի նախարարությանը` «Շրջակա միջավայրի վրա ազդեցության փորձաքննական կենտրոն» պետական ոչ առևտրային կազմակերպությանը (այսուհետ՝ ՊՈԱԿ) լրացուցիչ յոթ հաստիքների, աշխատավարձի ֆոնդի ավելացման, տեխնիկական հագեցվածության և վարչական շենքի բարելավման ապահովման նպատակով:
Համաձայն հիմնավորման ՊՈԱԿ-ի աշխատողների հաստիքների և աշխատավարձի մակարդակի ավելացումը պայմանավորված է «Շրջակա միջավայրի վրա ազդեցության և փորձաքննության մասին» նոր օրենքի փոփոխությամբ փորձաքննական գործընթացի բազմաբնույթ լինելու հանգամանքով և մասնագիտական բարձր մակարդակ ունեցող անձնակազմ ունենալու անհրաժեշտությամբ: Միաժամանակ նշված է, որ ներկայիս մասնագիտական ներուժով հնարավոր է ուսումնասիրել տարեկան մոտ 170 շրջակա միջավայրի վրա ազդեցության գնահատման հաշվետվություն և տրամադրել համապատասխան փորձագիտական եզրակացություն: 
Այս կապակցությամբ նշենք, որ չնայած այն հանգամանքին, որ 2024-2026թթ. բյուջետային գործընթացի շրջանակներում քննարկվել և համաձայնություն է տրվել վերոնշյալ բարձրացված հարցերի լուծմանը, սակայն ՀՀ շրջակա միջավայրի (այսուհետև՝ ՀՀ ՇՄ) նախարարության կողմից ներկայացված լրամշակված հայտերով միջոցառման գծով արդյունքային ցուցանիշները ներկայացվել են 2023թ. պետական բյուջեով հաստատված մակարդակին համապատասխան, որն ավելի ցածր է 2022թ. կատարված փաստացի արդյունքներից:
	Ընդունվել է մասնակի

Լրամշակված նախագծից հանվել են վարչական շենքի բարելավման ապահովման, տրանսպորտային միջոցների ձեռքբերման և աշխատողների սոցիալական երաշխիքների ու վերապատրաստումների հետ կապված ծախսերը։  
Պայմանավորված «Շրջակա միջավայրի վրա ազդեցության գնահատման և փորձաքննության մասին» նոր օրենքով, և այն հանգամանքով, որ արդեն իսկ 2023 թվականի հունիսի 22 դրությամբ մուտքագրված գործերի քանակը կազմում է 214, հրատապ անհրաժեշտություն է առաջացել ներգրավել լրացուցիչ մասնագեներ։ Եվ ելնելով  շրջակա միջավայրի վրա ազդեցության փորձաքննության  գործընթացի առանձնահատկությունից խիստ հրատապ է բարձր որակավորում ունեցող մասնագետների ներգրավումը, որը հնարավոր կլինի ապահովել համապատասխան վաձատրության պարագայում՝ (միջին ասշխատավարձը նախատեսվում է 492.8 հազ․ դրամ)
Հարկ է նշել, որ վերոնշյալ ժամանակահատվածում տրամադրվել է 106 եզրակացություն, որն էլ հիմք է հանդիսացել արդյունքային ցուցանիշներն անփոփոխ թողելու համար՝ հաշվի առնելով որ յուրաքանչյուր մուտքագրված հայտ ուսումնասիրվում և փորձաքննվում է, սակայն ոչ բոլորի համար կարող է տրվել փորձագիտական եզրակացություն՝ պայմանավորված տարբեր հանգամանքներով։
Հաշվի առնելով, որ  Շրջակա միջավայրի վրա ազդեցության գնահատման և փորձաքննության մասին» նոր օրենքն ուժի մեջ է մտել ս․թ․հունիսի 9-ից՝ արդյունքային ցուցանիշները ենթակա կլինեն վերանայման 2024 թվականի բյուջետային գործընթացի շրջանակներում։


	2. Նախագծով առաջարկվող ընթացիկ ծախսերը, այդ թվում՝ աշխատավարձի գծով ծախսերի ավելացումը հաշվարկվել է 7 ամսվա կտրվածքով: Այս կապակցությամբ նշենք, որ Օրենքը ուժի մեջ է մտել 31.05.2023թ. և հաշվի առնելով աշխատանքի ընդունման ընթացակարգերը, դեռևս որոշակի ժամանակ է պահանջվում նոր հաստիքների ներգրավման ուղղությամբ, ուստի առաջարկում ենք Նախագծով ընթացիկ ծախսերի գծով հաշվարկներն իրականացնել կիսամյակային կտրվածքով՝ հուլիսի 1-ից: 

	Ընդունվել է

Նախագծով նախատեսված ընթացիկ ծախսերը վերանայվել են, հաշվարկը կատարվել է 6 ամսվա կտրվածքով։

	Բացի այդ հիմնավորման և հստակեցման կարիք ունեն կից ներկայացված առանձին հոդվածների գծով ծախսերի հաշվարկման սկզբունքներն ու մեխանիզմները: Մասնավորապես անհրաժեշտ է պարզաբանել, թե ինչ սկզբունքով են կատարվել հաշվարկները՝ ելնելով 2023թ. պետական բյուջեով նախատեսված հատկացումների մակարդակից, ելնելով փաստացի կատարված ծախսերի մակարդակից, թե դա արդյունք է առաջարկվող 7 հաստիքի ավելացմամբ պայմանավորված ընթացիկ ծախսերի կանխատեսվող աճի, և ըստ այդմ ներկայացնել յուրաքանչյուր ծախսի գծով հաշվարկների հիմնավորումները:

	Ընդունվել է

Առանձին հոդվածների գծով լրացուցիչ ծախսերն հաշվարկվել են առաջարկվող 7 հաստիքի ավելացմամբ պայմանավորված՝ ընթացիկ ծախսերի կանխատեսվող աճով։ Ծախսերի  հաշվարկների հիմնավորումները ներկայացված են (Excel Ծախսեր) նիշքում։



	3. Նախագծով առաջարկվում է ՊՈԱԿ-ի կողմից Երևան քաղաքի Փավստոս Բուզանդի 1/3 հասցեում գտնվող վարչական շենքում զբաղեցրած գրասենյակային տարածքի մասնակի վերանորոգման նպատակով հատկացնել 6.0 մլն դրամ: Այս կապակցությամբ ներկայացված չեն համապատասխան հաշվարկ հիմնավորումները՝ ծախսերի բացվածքը: Ընդ որում հարկ ենք համարում նշել, որ 2024-2026թթ. ՄԺԾԾ նախագծով վերոնշյալ աշխատանքների համար 2024-2025թթ. յուրաքանչյուր տարի նախատեսվել է 6.0 մլն. դրամ:

	Ընդունվել է

ՊՈԱԿ-ի կողմից Երևան քաղաքի Փավստոս Բուզանդի 1/3 հասցեում գտնվող վարչական շենքում զբաղեցրած գրասենյակային տարածքի մասնակի վերանորոգման նպատակով 2023 թվականի համար նախագծով նախատեսված 6.0 մլն դրամ ծախսը չեղարկվել է։

	Նախագծով առաջարկվում է ՊՈԱԿ-ի տեխնիկական հագեցվածության բարելավման նպատակով հատկացնել 17.8 մլն դրամ, որի շրջանակներում նախատեսվում է ձեռք բերել 1 ավտոմեքենա և գույք (դյուրակիր համակարգիչ, գրասենյակային գույք, համակարգչային տեխնիկա): Այդ առումով, գույքի ձեռք բերման նպատակով 2024-2026թթ. ՄԺԾԾ նախագծով 2024-2025թթ. յուրաքանչյուր տարվա համար նախատեսվել է 11.4 մլն. դրամ:
Ինչ վերաբերում է ավտոմեքենայի ձեռք բերմանը և հետևաբար վերջինով պայմանավորված տրանսպորտային նյութերի, ընթացիկ նորոգումների, ապահովագրության գծով ծախսերի նախատեսմանը, ապա այն լրացուցիչ քննարկման կարիք ունի առկա կարողությունների գնահատման համատեքստում՝ կոնկրետ կարիքներից ելնելով մեքենայի ձեռք բերման անհրաժեշտության և նպատակահարմարության, ինչպես նաև ծախս/արդյունավետության գնահատումների պարագայում: Այդ կապակցությամբ, Նախագծով վերը շարադրված նպատակների համար գումարների հատկացմանը նպատակահարմար են համարում անդրադառնալ համապատասխան հիմնավորումների ներկայացման պարագայում:

	Ընդունվել է մասնակի
Հաշվի առնելով, որ անրաժեշտություն է առաջանում 7 նոր հաստիքները զբաղեցնող աշխատողներին ապահովել համապատասխան գույքով և վարչական տեխնիկայով, առաջարկվում է ՀՀ 2024-2026թթ․ՄԺԾԾ չափաքանակներով 2024 թվականի ՊՈԱԿ-ի վարչական սարքավորումների ձեռք բերման նպատակով նախատեսված 10․4 մլն․դրամ ծախսից 3,9 մլն․դրամն իրականացնել 2023 թվականին՝ ինչի վերաբերյալ նշված է հիմնավորման մեջ։



	Ինչ վերաբերում է Նախագծի այլ խմբագրական հարցերին, ապա.
- 2-րդ կետում շարադրված «հատկացնել հազար դրամ» բառերը առաջարկում ենք փոխարինել «հատկացնել 100,248.2 հազար դրամ» բառերով,
- Կից ներկայացված N 4 հավելվածում ներառված 1139 ծախսային ծրագրի «11001. ՀՀ կառավարության պահուստային ֆոնդ» միջոցառման հոդվածն անհրաժեշտ է համապատասխանեցնել ՀՀ կառավարության 2022 թվականի դեկտեմբերի 29-ի N 2111-Ն որոշմամբ հաստատված N 4 հավելվածին՝ առանձնացնելով ընթացիկ և ոչ ֆինանսական ակտիվների գծով ծախսերը:
- N6 հավելվածում 1016 ծրագրի 32001 միջոցառման և 1071 ծրագրի 11001 միջոցառման գծով ինն ամսվա կտրվածքով նախատեսվել են գումարներ, մինչդեռ դրանց համապատասխան չեն նախատեսվել արդյունքային ցուցանիշները:
	
	Ընդունվել է մասնակի
Սույն նախագծով ոչ ֆինանսական ակտիվների  գծով ծախսերը նախատեսված են բյուջետային ծախսերի տնտեսագիտական «Վարչական սարքավորումներ» հոդվածով, իսկ  ՀՀ կառավարության 2022 թվականի դեկտեմբերի 29-ի N 2111-Ն որոշմամբ հաստատված N 4 հավելվածում 1139 ծախսային ծրագրի «11001. ՀՀ կառավարության պահուստային ֆոնդ» միջոցառման  ոչ ֆինանսական ակտիվների գծով «վարչական սարքավորումներ» տնտ․ դասակարգման հոդվածով նախատեսված գումարներ չկան, ուստի  կարծում ենք, որ ընթացիկ և ոչ ֆինանսական ակտիվների գծով ծախսերի առանձնացման հնարավորությունը բացակայում է։
Նախագծի համապատասխան հավելվածներում նշված այլ տեխնիկական բնույթի թերությունները շտկվել են։



